
Afspraak is Afspraak – Te Laat  
 
 
‘t Is weer maondigmurge, 
en ich maak mich noe al zurge. 
Is dae jong zn nest al oet, 
of geit ein brik door ziene roet. 
’t Is altied weer hetzelfde leed, 
afsproake make kint hae neet. 
‘t Is echt altied knudde, 
dus ver motte heum wakker sjudde. 
 
Te laat te laat hae sting weer neet paraat. 
Zit er thoes te nikse of is hea soms aan 't wikse? 
Te laat te laat hae sting weer neet paraat. 
Is het soms ein smoes? Of is hea veul te zaat! 
 
Vandaag mot hea dr echt veur goan, 
adjudant en vorst zeen 'm weer neet stoan. 
De prins is kwiet, noe hubbe ver get!, 
of zit hea weer bie Willem aan’ t buffet? 
Noe maak dich noa ’t gemeinsjapshoes, 
de luuj verwachte echt get cools. 
Mer op tied komme dat lukt heum weer neet, 
’t is altied weer het zelfde leed. 
 
Te laat te laat hae sting weer neet paraat. 
Zit er thoes te nikse of is hea soms aan 't wikse? 
Te laat te laat hae sting weer neet paraat. 
Is het soms ein smoes? Of is hea veul te zaat! 
 
Carnavalsdinsdig, optochttied, 
mer ger raad het al, hea is weer kwiet. 
Mer Nirbik heat al get bedach! 
zwoar vergaderd en euverlag. 
Ein klokkespel zwoa groat wie ein hoes, 
es 'r noe te laat kump kriet r echt ein voest. 
Mer verrek hea steit optied op de kar, 
mit vorst, adjudant en natuurlijk zien naaarrrr. 
 
Op tied optied hea is n keer optied. 
Hea steit doa te sjpringe en leedjes te zinge. 
Op tied optied vanaaf noe altied op tied. 
Noe reup de prins alaaf en zeat hea nooit meer aaf! 
 
Op tied optied hea is n keer optied. 
Hea steit doa te sjpringe en leedjes te zinge. 
Op tied optied vanaaf noe altied op tied. 
Noe reup de prins alaaf en zeat hea nooit meer aaf! 
Noe reup de prins alaaf en zeat hea nooit meer aaf! 


